
BOSHLANG‘ICH TA’LIM 
TEXNOLOGIYA FANINI 

O‘QITISHDA STEM 
YONDASHUVI ORQALI 

O‘QUVCHILARDA MUSTAQIL 
VA TANQIDIY FIKRLASH 

KO‘NIKMALARINI 
RIVOJLANTIRISH

Annotatsiya: Ushbu maqolada boshlang‘ich ta’limda texnologiya fanini o‘qitishda STEM yondashuvining mohiyati yo
ritilib, o‘quvchilarda mustaqil va tanqidiy fikrlash ko‘nikmalarini shakllantirishga xizmat qiluvchi samarali usullar tahlil qi
lingan. Boshlang‘ich ta’lim o‘quv jarayonini tashkil etishda zamonaviy pedagogik texnologiyalarni qo‘llash yo‘llari tavsiya 
etilgan.

Kalit so‘zlar: STEM yondashuvi, boshlang‘ich ta’lim, texnologiya fani, mustaqil fikrlash, tanqidiy fikrlash, innovatsion 
metodlar.
Abstract: The article examines the essence of the STEM approach to teaching technology in primary education and ana-
lyzes effective methods that promote the development of independent and critical thinking skills in students. The paper 
also recommends ways to apply modern pedagogical technologies in organizing the primary education process.

Key words: STEM approach, primary education, technological sciences, independent thinking, critical thinking, innova-
tive methods.
Аннотация: В статье рассматривается сущность подхода STEM к преподаванию технологии в начальном обра-
зовании и анализируются эффективные методы, способствующие развитию навыков самостоятельного и кри-
тического мышления у учащихся. Рекомендованы пути применения современных педагогических технологий в 
организации процесса начального образования.

Ключевые слова: подход STEM, начальное образование, технологические науки, самостоятельное мышление, 
критическое мышление, инновационные методы.

KIRISH
So‘nggi yillarda mamlakatimizda amalga oshirilayotgan islohotlar natijasida barcha sohalarda malakali 

kadrlar va yetuk mutaxassislarga bo‘lgan talab yanada oshmoqda. Bu esa o‘quvchilarning darslarga qiziqi
shini, turli fanlarga bo‘lgan qobiliyatlarini rivojlantirishni hamda o‘qituvchilarning ta’lim-tarbiyaga bo‘lgan e’ti-
borini kuchaytirishni talab etadi. Jahonda ta’limni modernizatsiya qilish va yangilash yo‘llaridan biri – STEM 
ta’lim tizimini rivojlantirishdir. Uni amalga oshirishning asosiy maqsadi – o‘qituvchi va o‘quvchilarning tanqidiy 
hamda ijodiy fikrlash qobiliyatlarini rivojlantirish zarurligini inobatga olgan holda, STEM tarmoqlari o‘rtasidagi 
o‘zaro aloqalarni o‘rnatish asosida texnik va tabiiy fanlar ta’limini rivojlantirish orqali bo‘lajak boshlang‘ich ta’lim 
o‘qituvchilarining imkoniyatlarini kengaytirishdan iboratdir.

MAVZUGA OID ADABIYOTLAR SHARHI
So‘nggi yillarda O‘zbekiston ta’lim sohasini isloh qilish keng miqyosda amalga oshirilmoqda. Jumladan, 

O‘zbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-son1li Qonunida ta’lim 
sifatini oshirish masalalariga katta e’tibor qaratilgan [1]. 2019-yil 29-apreldagi “O‘zbekiston Respublikasi Xalq 
ta’limi tizimini 2030-yilgacha rivojlantirish konsepsiyasini tasdiqlash to‘g‘risida”gi PF-5712-son2 Farmonida 

1	 https://lex.uz/docs/-5013007 
2	 https://lex.uz/docs/-4312785

STEAM fanlari, tanqidiy fikrlash, axborotni mustaqil izlash va tahlil qilish kompetensiyalari hamda malaka-
larini rivojlantirishga alohida urg‘u berish lozimligi qayd etilib, zamonaviy innovatsion iqtisodiyot talablariga 
javob beradigan umumta’lim dasturlari va yangi davlat ta’lim standartlarini joriy etish belgilangan [2]. Shuning
dek, O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi 
O‘zbekistonning taraqqiyot strategiyasi to‘g‘risida”gi PF-60-son3 Farmonida ta’lim sifatini oshirish, o‘qituv
chilarning kasbiy mahoratini rivojlantirish masalalari alohida belgilab berilgan [3]. 

Boshlang‘ich ta’lim – o‘quvchilarga bilim berishning ilk bosqichi bo‘lib, o‘qituvchining pedagogik mahorati 
ushbu bosqichda o‘quvchilarning kelgusi taqdirini belgilab beradi. Shu sababli boshlang‘ich sinf o‘qituvchilarida 
pedagogik texnikani rivojlantirish dolzarb ahamiyat kasb etadi. Bundan tashqari, “2021–2023-yillarda xalq 
ta’limi tizimini isloh qilish bo‘yicha milliy dastur”da ta’lim sifatini oshirish va o‘qituvchilarning kasbiy mahoratini 
rivojlantirish masalalariga alohida e’tibor qaratilgan [4].

TADQIQOT METODOLOGIYASI
Tadqiqot jarayonida nazariy metodlar (ilmiy adabiyotlar tahlili, qiyosiy tahlil, umumlashtirish, tizimlashti-

rish, analitik, induktiv va deduktiv yondashuvlar), empirik metodlar (pedagogik kuzatuv, so‘rovnoma, testlar, 
tajriba-sinov ishlari, statistik tahlil) hamda matematik metodlar (statistik ma’lumotlarni qayta ishlash) qo‘llanildi.

TAHLIL VA NATIJALAR
Tahlillar shuni ko‘rsatadiki, ta’lim sohasida olib borilayotgan islohotlar, ayniqsa boshlang‘ich ta’limda 

zamonaviy yondashuvlardan foydalanishni talab etmoqda. Xususan, texnologiya fanini o‘qitishda o‘quv
chilarning amaliy bilim va ko‘nikmalarini shakllantirish, ularni mustaqil fikrlashga o‘rgatish dolzarb masalaga 
aylangan. Shu nuqtai nazardan, STEM yondashuvi (Science, Technology, Engineering, Mathematics – Fan, 
Texnologiya, Muhandislik, Matematika) ushbu maqsadga erishishda samarali vosita hisoblanadi. Boshlang‘ich 
ta’lim o‘quv mashg‘ulotlarida STEM texnologiyalaridan foydalanish va ta’limni texnologiyalashtirishning siyosiy 
omillarini yoritishda O‘zbekiston Respublikasi Prezidentining 2018-yil 5-sentabrdagi “Xalq ta’limini boshqarish 
tizimini takomillashtirish bo‘yicha qo‘shimcha chora-tadbirlar to‘g‘risidagi” PF-5538-son Farmonida rahbar va 
pedagog xodimlarni tanlash, tayyorlash, qayta tayyorlash va malakalarini oshirishning ilg‘or mexanizmlarini 
tatbiq etish yo‘li bilan xalq ta’limi tizimida kadrlar siyosatini shakllantirishning zamonaviy tamoyillarini joriy etish 
jarayonlari mazmunini keltirib o‘tish maqsadga muvofiqdir. 

Zamonaviy ta’limning amaliy ahamiyatini oshirishda STEM texnologiyasining o‘rni katta [1]. Avvalo, “STEM 
nima?” degan savolga javob bersak, STEM ta’lim texnologiyasi maktab o‘quvchilarini yangicha o‘qitish metodi-
kasi bo‘lib, u an’anaviy o‘qitish metodikasidan farqli yondashuv hisoblanadi. U o‘quvchilarni bir vaqtning o‘zida 
fan (Science), texnologiya (Technology), muhandislik (Engineering) va matematika (Math) yo‘nalishlari bo‘yicha 
o‘qitishga mo‘ljallangan. STEM fanlar bo‘yicha emas, balki mavzular bo‘yicha integratsiyalashgan o‘qitish 
tizimidir. STEM ta’limi deganda amaliy mashg‘ulotlar yordamida ilmiy-texnik bilimlarni real hayotda qo‘llash 
tushuniladi. STEM yondashuvi nazariy jihatdan fan, texnologiya, muhandislik va matematika fanlarini integrat
siyalashgan holda o‘qitishni nazarda tutadi. Uning asosiy maqsadi – o‘quvchilarni real hayotiy muammolarni 
tahlil qilish va hal etishga yo‘naltirish, ularning muammoli fikrlash hamda ijodiy yechim topish ko‘nikmala-
rini rivojlantirishdir. STEM quyidagi tamoyillarga asoslanadi: fanlararo integratsiya, amaliy mashg‘ulotlarga 
asoslangan ta’lim, o‘quvchida ijodiy fikrlash va muammo yechish qobiliyatlarini shakllantirish, jamoaviy faoli-
yatga tayyorlash [5].

Texnologiya fani boshlang‘ich ta’limda bolalarda texnik tafakkurni, yaratish va loyihalash ko‘nikmalarini 
shakllantiruvchi muhim fanlardan biridir. Bu fan orqali o‘quvchilar oddiy qurilmalar tuzilishi va ishlash prinsiplari, 
mehnat qurollaridan to‘g‘ri foydalanish, oddiy loyihalar yaratish hamda o‘z g‘oyalarini vizual va amaliy tarzda 
ifodalashni o‘rganadilar. STEM yondashuvi fan, texnologiya, muhandislik va matematikani integratsiyalashgan 
holda o‘rgatish yondashuvidir. Bu yondashuv o‘quvchilarning muammolarni tahlil qilish va hal etish qobiliyatini 
oshiradi, real hayotiy vaziyatlarda ilmiy bilimlarni qo‘llash imkonini beradi, loyihaviy va amaliy faoliyat orqali 
chuqurroq o‘rganishni ta’minlaydi. Boshlang‘ich ta’lim texnologiya fanida STEM yondashuvini qo‘llash orqali 
o‘quvchilarda texnologiya faniga bo‘lgan qiziqishni uyg‘otish va ularning amaliy ko‘nikmalarini rivojlantirish 
mumkin. Bunda quyidagi metodlar ta’lim samaradorligini oshiradi:

•	 loyihaviy ishlar tashkil etish – o‘quvchilar kichik guruhlarda ishlash orqali oddiy texnik vositalarni yasaydilar, 
masalan, oddiy mexanizm (ko‘prik, ko‘taruvchi kran) modellarini yasash;

•	 eksperimentlar va kuzatuvlar – oddiy tajribalar orqali sabab-oqibat bog‘liqligini anglaydilar, bu esa tanqidiy 
fikrlashni shakllantiradi;

3	 https://lex.uz/docs/-5841063 

•	 muammo asosida o‘qitish (Problem-Based Learning) – o‘quvchilarga muammo beriladi va ular uni hal etish 
uchun strategiyalar ishlab chiqadilar. 

Mustaqil fikrlash o‘quvchining o‘z fikrini shakllantira olishi, mustaqil qaror qabul qilishi va harakat qilishidir, 
tanqidiy fikrlash esa axborotni tahlil qilish, solishtirish, baholash va asosli xulosa chiqarish ko‘nikmasidir. 
Mustaqil va tanqidiy fikrlashni rivojlantirish uchun quyidagi usullar qo‘llaniladi:

•	 suhbat metodi – o‘quvchilarga ochiq savollar berish orqali ularni izlanishga undash;

•	 “Fikrlash xaritasi” (Mind Mapping) – o‘quvchilar o‘z fikrlarini vizual tarzda tartiblaydilar, bu esa ularga o‘z 
fikrini aniq ifodalashni o‘rgatadi;

•	 refleksiya usuli – dars yakunida o‘quvchilarning fikr va xulosalarini eshitish orqali ularning shaxsiy fikrlash 
darajasi tahlil qilinadi;

•	 muammoli vaziyatlar asosida topshiriqlar – o‘quvchilarga kundalik hayotga oid real muammolarni hal qilish 
topshiriqlari beriladi, masalan, ekologik muammo yoki energiya tejashga oid loyiha;

•	 loyiha asosida o‘qitish (Project-Based Learning) – o‘quvchilar kichik guruhlarda ishlash orqali o‘z loyihala-
rini ishlab chiqadilar, bu ularda jamoaviy ish, rejalashtirish va ijodiy fikrlash ko‘nikmalarini rivojlantiradi;

•	 modellashtirish va tajribalar – texnologiya fanida turli mexanik qurilmalarni yasash yoki oddiy fizika tajri
balarini o‘tkazish orqali tanqidiy fikrlashni rivojlantirish mumkin [6].

Masalan, “Shamol energiyasidan foydalanish” loyihasida o‘quvchilarga oddiy shamol turbinasini yasash 
topshiriladi. Bu jarayonda ular qayta tiklanuvchi energiya manbalarini o‘rganadilar, shamol energiyasining afzal-
liklarini tahlil qiladilar, kichik guruhda ishlaydilar va o‘z loyihalarini taqdim etadilar.

“Kauchuk mashinacha yasash” loyihasida esa oddiy materiallardan (karton, g‘ildiraklar, kauchuk) foyda-
lanib, energiya uzatish tamoyilini tushunishga asoslangan texnologik loyiha amalga oshiriladi. Texnologiya 
darslarini STEM metodikasi asosida tashkil etish bo‘yicha quyidagi tavsiyalar beriladi: o‘qituvchilar STEM 
metodikasini chuqur o‘rganishlari va amaliyotda tatbiq etishlari zarur; texnologiya fani mashg‘ulotlari interaktiv, 
loyihaviy va tajriba asosida tashkil etilishi lozim; mustaqil fikrlashni rag‘batlantiruvchi savollar va topshiriqlardan 
foydalanish kerak [7].

XULOSA
Zamonaviy boshlang‘ich ta’lim uchun istiqbolli va ustuvor yo‘nalishlardan biri – o‘quvchilarning yetuk 

shaxs sifatida shakllanishi hamda ularni milliy qadriyatlar ruhida tarbiyalashdan iboratdir. Boshlang‘ich sinf 
o‘qituvchisi va o‘quvchilarining zamonaviy ta’limdagi o‘rni haqida o‘rganishda ushbu maqola talabalarga, ilmiy 
izlanuvchilarga hamda boshlang‘ich sinf o‘quvchilari uchun foydali bo‘lishi tavsiya etiladi. Zamonaviy ta’limning 
o‘rni O‘zbekiston yoshlarining kelajagini belgilovchi muhim omillardan biridir.

Boshlang‘ich ta’limda STEM yondashuvini joriy etish orqali o‘quvchilarning fikrlash salohiyatini, ayniqsa 
mustaqil va tanqidiy fikrlashini samarali rivojlantirish mumkin. Ushbu yondashuv o‘quvchilarda amaliy bilim, 
ijodkorlik, muammo yechish va jamoada ishlash ko‘nikmalarini shakllantirishga xizmat qiladi.

